
Na osnovu člana 16. stav 4. Zakona o Vladi Zeničko-dobojskog kantona - Prečišćeni 

tekst („Službene novine Zeničko-dobojskog kantona“, broj: 7/10 i 3/23), i člana 9. Zakona o 

ministarskim, vladinim i drugim imenovanjima („Službene novine Federacije BiH, broj: 

12/03, 34/03 i 65/13), a u vezi sa članom 5. Uredbe o načinu, uslovima osnivanja i 

utvrđivanju visine naknade za rad komisija koje osniva Vlada Zeničko-dobojskog kantona i 

rukovodilac kantonalnog organa državne službe ("Službene novine Zeničko-dobojskog 

kantona", broj: 20/20 i 14/21) i Kriterijima za formiranje i imenovanje članova 

Koordinacionog tijela zaduženog za izradu i provođenje lokalnog akcionog plana za 

implementaciju  Strategije  za unapređenje prava i položaja osoba s invaliditetom Federacije 

Bosne i Hercegovine za period 2025. – 2030. godine, broj: 02-31-18693/26 od 02.10.2026. 

godine, ministar Ministarstva za rad, socijalnu politiku i izbjeglice Zeničko-dobojskog 

kantona raspisuje  

 

JAVNI POZIV 

za formiranje i imenovanje članova Koordinacionog tijela zaduženog za izradu i 

provođenje lokalnog akcionog plana za implementaciju  Strategije  za unapređenje 

prava i položaja osoba s invaliditetom Federacije Bosne i Hercegovine na području 

Zeničko-dobojskog kantona za period 2025 – 2030. godine. 

 

I. Predmet javnog poziva 

 

Predmet javnog poziva je izbor i imenovanje 2 (dva) člana ispred nevladinih organizacija u 

Koordinaciono tijelo zaduženo za izradu i provođenje lokalnog akcionog plana (LAP-a) za 

unapređenje prava i položaja osoba s invaliditetom na području Zeničko-dobojskog kantona 

za period 2025 – 2030. godine. 

 

II. Pravo učešća 

 

Pravo na učešće u javnom pozivu imaju članovi nevladinih organizacija koji direktno rade na 

unapređenju položaja i prava osoba s invaliditetom na području Zeničko-dobojskog kantona.  

 

III. Kriteriji  

 

Kriteriji za imenovanje člana u Koordinaciono tijelo su: 

 

a) da je član nevladine organizacije koja je registrovana i djeluje na području Zeničko 

dobojskog kantona; 

b) da je član ili zaposlenik nevladine organizacije koja direktno radi na unapređenju  

     položaja i prava osoba s invaliditetom na području Zeničko-dobojskog kantona;  

c) da posjeduje iskustva u radu na poslovima koji se odnose na položaj i prava osoba s 

invaliditetom, kao i pitanja o radu ovog Koordinacionog tijela ili eventualno u radu 

drugih sličnih stručnih tijela;  

d) da član nevladine organizacije ima najmanje VII stepen stručne spreme ili visokog 

obrazovanja Bolonjskog sistema studiranja, najmanje 240 bodova; 

e) da član ima status osobe s invaliditetom ili status roditelja osobe s invaliditetom. 



IV. Potrebna dokumentacija 

 

Za prijavu na javni poziv potrebno je dostaviti sljedeću dokumentaciju: 

1. dokaz o članstvu ili radnom angažmanu u nevladinoj organizaciji koja je registrovana i 

djeluje na području Zeničko dobojskog kantona; 

2. dokaz o VII stepenu stručne spreme ili visokog obrazovanja Bolonjskog sistema 

studiranja najmanje 240 bodova, za predloženog člana i zamjenskog člana; 

3. dokaz o statusu osobe s invaliditetom ili dokaz o članstvu u nekoj od organizacija 

osoba s invaliditetom na području Zeničko-dobojskog kantona; 

4. reference člana ili zaposlenika nevladine organizacije o učestvovanju i realizaciji 

aktivnosti iz oblasti koja je predmet javnog poziva (Ugovor, Rješenje, Potvrda, 

Uvjerenje, Diploma, Certifikat i sl.). 

 

Svi priloženi dokumenti moraju biti u originalu ili ovjerenoj kopiji.   

 

V. Završne odredbe 

 

Prijavni obrazac za učešće na Javnom pozivu se preuzima na službenoj stranici Vlade 

Zeničko-dobojskog kantona  (www.zdk.ba). 

 

Javni poziv ostaje otvoren 15 dana od dana objavljivanja, na službenoj stranici Zeničko-

dobojskog kantona (www.zdk.ba). 

 

Prijavni obrazac za učešće na Javnom pozivu sa pratećom dokumentacijom obavezno 

dostaviti u zatvorenoj koverti na adresu:  

 

ZENIČKO-DOBOJSKI KANTON 

Ministarstvo za rad, socijalnu politiku i izbjeglice 

Ul. Kučukovići br. 2, 72000 Zenica 

 

sa obaveznom naznakom „NE OTVARATI – po Javnom pozivu za izbor i imenovanje 

članova Koordinacionog tijela zaduženog za izradu i provođenje lokalnog akcionog 

plana (LAP-a) iz oblasti invalidnosti na području Zeničko-dobojskog kantona “, sa 

naznačenim nazivom podnosioca prijave. 

 

Izbor članova vrši Komisija u skladu sa navedenim kriterijima i dostavljenom 

dokumentacijom, odnosno referencama člana.  

 

Komisiju za izbor imenuje ministar Ministarstva za rad, socijalnu politiku i izbjeglice 

Zeničko-dobojskog kantona. 

 

Nepotpune i neblagovremene prijave neće biti uzete u razmatranje.  

 

Ministarstvo nema obavezu vraćanja dostavljene dokumentacije. 

http://www.zdk.ba/

